
Aletta Barkhuizen se gesig vervolg: 

Daar is dus baie sterk aanduidings dat die 
simboliese Vrou, Sion, alreeds die woorde van 
ons Verlosser in Haar baarmoeder het, en dat dit 
280 dae vanaf 16 Desember 2002 aan die volk 
geopenbaar sal word, sodat daar op een dag `n 
nasie gebaar sal word (Jesaja 66:8). Hierdie 
nasie sal ook dan dieselfde wees as die 
Sionshuis, ook genoem die Berg van Sion wat 
geografies suid van die riviere van Kus (Ethiopië) 
lê, waarvan Jesaja 18:1 en 7 van praat, ook so 
Sefanja 3: 10 en 14, wat ons nou maklik kan 
plaas aan die suidpunt van Afrika.  

Daarom is dit baie sinvol dat Aletta gebruik was 
deur JaHWeH om die visioen vir ons volk deur te 
gee want:  

1. Eerstens is sy `n Boer wat die Gelofte eer.  

2. Tweedens is sy `n vrou (Sion teëbeeld) en 
gebore op dieselfde dag wat ons as 
Sionsvolk ons beslag gekry het, naamlik 16 
Desember en  

3. Derdens het sy aan die mees suidelikste 
punt van Afrika gesit toe sy die visioen gekry 
het.   

4. Verder bevestig die betekenis van haar 
naam die visioen, wat ek vas glo, sy voor 
gebore is. Aletta=waarheid, Barkhuizen=ark 

Daarom sien ons dat ons nie verkeerd is as ons 
hierdie visioen van haar koppel aan die 
hergeboorte van die Woord van JaHWeH vir die 
Sionsvolk van Suider Afrika nie. Met hierdie 
Woord se verskyning sal die nuwe huis, die huis 
wat die Boerevolk in sy Gelofte belowe het wat 
hulle sal bou, nou `n werklikheid word.  

Hierdie huis sal `n geestelike huis wees, 
bestaande uit mense van `n volk wat hom sal dien 
en eer.  Die Gelofte van 16 Desember het net 
mooi niks te doen met die bou van nuttelose 
geboue soos kerke en monumente nie, dit het te 
doen met `n suiwer apartgestelde volk wat in 
hulle harte vir JaHWèshua `n tempel sal oprig 
waarin Hy kan woon. Hierdie huis word spesifiek 
genoem in 1 Petrus 2:1-10. 
1 LE dan af alle besoedeling en alle bedrog en geveinsdheid 
en afguns en alle haatspraak; (bou `n suiwer huis in jou hart) 

2 en verlang sterk soos pasgebore kindertjies na die 
onvervalste Melk van die Woord, dat julle deur haar kan 
opgroei,  

3 as julle ten minste gesmaak het dat ons Meester vol 
Medelye is. 

4 Kom na Haar toe, (na Sion toe) die Lewende Steen wat 
deur die adamiete wel verwerp is, maar by Elohim 
uitverkore en kosbaar is; [Psalm 118:22] 

5 en laat julle ook soos lewende stene opbou, tot 'n 
geestelike Huis, 'n priesterdom van Apaeid, (`n volk wat hom 

nie reken tot die nasies nie) om geestelike aanbiedinge te 
bring wat aan Elohim welgevallig is deur JaHWèshua die 
Gesalfde. 

6 Daarom staan dit ook in die Skrif: Kyk, EK lê in Sion 'n 
Grondsteen, [`n beproefde Klip,] `n kosbare Hoek[steen wat 
`n vaste fondament is,] hy wat vertrou, sal nie haastig wees 
nie. [JeshaJaH 28:16] 

7 Vir julle dan wat glo, is Sy kosbaar; maar vir die 
ongelowiges geld die Woord: Die Klip wat die bouers 
verwerp het, het 'n Hoeksteen geword; [Psalm 118:22] en: 'n 
Klip van aanstoot en 'n Rots van struikeling – [JeshaJaH 8:14] 

8 vir dié wat hulle teen Hom stamp, omdat hulle aan die 
Woord ongehoorsaam is, waarvoor hulle ook bestem is. 
[JeshaJaH 8:14] 

9 Maar julle is 'n uitverkore saadlyn, 'n koninklike 
priesterdom, 'n apartgestelde nasie. 'n Volk (`n Volk geword 
te Bloedrivier) as eiendom verkry, om te verkondig die 
voortreflikheid van Hom wat julle uit die Duisternis geroep 
het tot Sy wonderbare Lig, [Exodus 19:6] 

10 julle wat vroeër geen volk was nie, (ons was eers uit die 
Europese nasies versamel) maar nou die volk van Elohim is; 
aan wie toe geen Barmhartigheid bewys is nie, maar nou 

bewys is. (Bloedrivier se barmhartigheid) [2 Ezra 1:35, 37; Hoséa 

1:6-9] 

Ook sien ons hierdie huis weer in Openbaring 14 
waar die verseëling van die 144 000 op die Berg 
Sion sal plaasvind en waar hulle saam met die 
Verlosser op die berg as skoongewaste maagde 
sal verkeer. Daar sal net een huis wees, naamlik 
die Sionshuis en hierdie huis sal net op een plek 
wees, naamlik aan die Suidpunt van Afrika. Die 
Gelofte, die Golgota van die Boerevolk, sal ook 
die kern vorm van die eerstelinge wat na die berg 
sal gaan. Daar sal die Woord, JaHWèshua se 
verborge woorde, wat so lank verborge was, aan 
die volk gegee word en dit sal die enigste kriteria 
wees vir die seleksie van die eerstelinge. Slegs 
deur die bloed van die Lam, sal hulle wat die Lam 
volg, orals waar Hy sal heengaan, as knegte 
gekies word om die res van die wêreld se 
gelowiges, wat na Suid-Afrika sal kom, te leer en 
te onderrig in Sy woorde. 

So sien ons dus dat die nuwe nasie wat gebore 
sal word, een sal word met die Seuntjie wat 
gebore sal word, naamlik die Woord van 
JaHWèshua.  

